
ᑎᑭᕋᕐᔪᐊᑉ ᕼᐋᒻᒪᓚᖓ: ᐱᓇᔫᑎ ᓄᓇᕘᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ  ᐃᒥᕐᒧᑦ ᓚᐃᓴᓐᓯᑖᕐᓂᕐᒧᑦ ᐊᓯᔾᔩᓂᖅ 

ᐊᐅᓚᑦᑎᔨᓄᑦ ᐅᓂᒃᑳᖅᑕᐅᔪᑦ 

ᐊᑕᖃᓯᐅᑎᓯᒪᔪᖅ ᐃᒥᕐᒧᑦ ᓚᐃᓴᓐᓯᑖᕐᓂᕐᒧᑦ ᐊᓯᔾᔨᖅᓯᓂᕐᒧᑦ ᑎᑭᕋᕐᔪᐊᑉ ᕼᐋᒻᒪᓚᖓᓄᑦ (ᕼᐋᒻᒪᓚ), ᓄᓇᕘᒥ. ᕼᐋᒻᒪᓚᒃᑯᑦ 

ᑐᒃᓯᕋᕐᒪᑕ ᐊᕐᕌᒍᓄᑦ-ᖁᓕᓄᑦ ᓄᑖᙳᖅᑎᕆᓂᕐᒥᑦ ᒫᓐᓇᐅᔪᖅ ᓚᐃᓴᓐᓯᖓᓂ ᐊᑐᖅᑕᐅᓂᐊᖅᑐᒥᑦ 2024-ᖑᓇᓱᓐᓂᖓᓂ. 

ᓂᕆᐅᒋᔭᐅᔪᖅ ᐃᓄᐃᑦ ᑲᑎᑦᑐᒋᑦ ᖃᔅᓯᖏᓐᓃᓐᓂᐊᕐᒪᖔᑦ ᕼᐋᒻᒪᓚᐅᔪᒥᑦ ᑕᐃᑲᓂ ᐊᕐᕌᒍᖓᓂ 2024 ᐅᑯᐊᖑᔪᑦ 482 ᐃᓄᐃᑦ.  

ᒫᓐᓇᐅᔪᖅ, ᕼᐋᒻᒪᓚᒃᑯᑦ ᐊᑐᖃᑦᑕᖅᑐᑦ ᑭᓈᓗᖏᓐᓂ ᑲᒪᒋᔭᖃᕐᓂᕐᒥᑦ ᐃᓂᖃᖅᑐᒥᑦ ᐅᖓᓯᑎᒋᔪᒥᑦ 450 ᐆᑦᑑᑏᑦ ᓄᓇᓕᐅᑉ 

ᓂᒋᑉᐸᓯᐊᓂ. ᓴᓇᓯᒪᓂᖓ ᐊᑕᐅᓯᐅᓪᓗᓂ ᐋᖅᑭᑦᑕᐅᓯᒪᓪᓗᓂ ᑕᓯᕕᓂᕐᒧᑦ, ᐊᒻᒪ ᒪᓴᖕᓂ ᓄᓇᓂ ᑯᕕᓲᖑᓪᓗᓂ ᑕᕆᐅᕐᒧᑦ.  

ᐊᕙᓗᓕᖅᓱᖅᑕᐅᓚᐅᖅᑐᖅ ᑲᓇᖕᓇᑉᐸᓯᖓᑕ ᐊᒻᒪ ᐱᖓᖕᓇᑉᐸᓯᖓᑕ ᓴᓂᕌᖏᓐᓂᒃ ᑯᕕᕝᕕᐅᔪᓐᓇᕐᓂᖅᓴᐅᓂᐊᕐᒪᑦ. ᑭᓈᓗᖕᓂ 

ᑯᕕᑎᑦᓯᖃᑦᑕᖅᑐᑦ ᓄᓇᓯᐅᑎ ᑕᐃᑯᖓ ᑯᕕᑎᑦᑎᓪᓗᓂ. ᑯᕕᕝᕕᐅᕙᓕᖅᑐᖅ ᐃᒻᒥᓂ ᐋᖅᑭᓐᓂᑰᓪᓗᓂ ᑲᓇᖕᓇᑉᐸᓯᖓᓃᑦᑑᔮᖅᑐᖅ 

ᐱᖓᖕᓇᑉᐸᓯᖓᓂᓗ ᑭᓈᓗᖃᕐᕕᐅᔫᑉ, ᐃᒥᕐᒥᓗ ᑯᕕᔪᖃᖅᑑᔮᖅᑐᓂ ᓄᓇᒧ ᓄᓇᐅᓪᓗ ᐊᑖᓄ ᐅᔭᕋᒃᑯᑦ ᐊᒻᒪ ᐅᔭᕋᓱᒡᔪᐃᑦ 

ᑭᒡᓕᖏᑎᒍᑦ ᑲᓇᖕᓇᑉᐸᓯᖓᓂ ᓄᓇᓕᖕᒧᑦ.  

ᓂᕆᐅᒋᔭᐅᔪᖅ ᐊᖏᓪᓕᒋᐊᖅᑕᐅᓂᖓ ᓴᖅᑭᔮᖅᑑᑉ ᑭᓈᓗᖃᕐᕕᐅᔪᖅ ᓂᕆᐅᒋᔭᐅᖕᒪᑦ ᐊᖏᓪᓕᒋᐊᕐᓗᓂ 36,161m3-ᓂᒃ.  ᑖᓐᓇ 

ᑲᒪᒋᔭᐅᒐᔭᖅᑐᖅ ᖁᕝᕙᕆᐊᖅᑕᐅᓗᓂ ᐊᕙᓗᖏᑦ ᓴᓂᒧᓪᓗ ᐊᖏᓪᓕᒋᐊᕐᓗᒍ ᐱᖓᖕᓇᑉᐸᓯᖓᓂ, ᖁᕝᕙᕆᐊᖅᑕᐅᓗᓂ ᐊᕙᓗᖓ 

ᑲᓇᖕᓇᑉᐸᓯᖓᓂ ᐃᓚᓯᒃᑲᓐᓂᕐᓗᑎᓗ ᐊᕙᓗᒃᑲᓐᓂᕐᓂᒃ ᐳᒃᑭᓐᓂᐅᔪᓂᑦ ᑭᓈᓗᖃᕐᕕᐅᑉ ᐊᕙᓗᓕᒫᖓᑕ ᓯᓚᑖᒍᑦ ᑯᕕᔾᔭᐃᒃᑯᑎᖏᑦ 

ᐊᑕᐅᓯᕐᒥᑦ ᐆᑦᑑᑎᒥᑦ ᐅᖓᓯᓐᓂᖃᕐᓂᐊᕐᒪᑕ. ᐊᑕᐅᓯᕐᒥᑦ ᓄᓇᓯᐅᑎᒧᑦ ᑯᕕᕝᕕᑕᖃᕐᒪᑦ. ᑭᓈᓗᖃᕐᕕᐅᔪᖅ ᓴᓇᔭᐅᓯᒪᖕᒪᑦ ᐊᕐᕌᒍᒧᑦ 

ᐊᑕᐅᓯᕐᒧᑦ ᑭᓈᓗᖃᕐᕕᐅᔪᓐᓇᖅᑐᓂ, ᓄᓇᐅᔪᖅ ᒪᓴᓐᓂᖓ ᐊᑐᐃᓐᓇᐅᓕᓚᐅᖏᓐᓂᖓᓂ. ᑕᐃᑲᓂ ᑯᕕᔪᖃᖃᑦᑕᕐᒪᑦ ᐋᒡᒌᓯ 15ᒥ 

ᓯᑎᐱᕆ 15ᒧᑦ ᐊᕐᕌᒍᑕᒫᖅ.  

ᐃᓚᒋᐊᕐᓗᓂᐅᒃ ᓚᐃᓴᓐᓯᐅᔪᖅ, ᕼᐋᒻᒪᓚᒃᑯᑦ ᓴᓇᔪᒪᓂᐊᖅᑐᑦ ᐊᖏᓪᓕᑎᕆᓪᓗᑎ ᓴᖅᑭᔮᕙᒌᖅᑐᒥᑦ ᑭᓈᓗᖃᕐᕕᖕᒥᑦ ᐊᕐᕌᒍᓄᑦ 

20-ᓄᑦ ᐱᔭᐅᔭᕆᐊᓕᖕᓂᒃ ᕼᐋᒻᒪᓚᒧᑦ.  


